
Wer einen schalck noch vahen wil,
cC .

50 Vur das loch ein andren schalck stellen mus.

Anno salutis 1540. am 10. tag Mav.

Die ungluckhaft liebhabent Ero mit Leandro.

In dem roszen thon Hans Sachsen.

Mg. 5, Bl. 190b—191a.

(M)useus der poet peschriebe
Ein cleglich historj der liebe

Von dem schon jungling leandro,
Gen dem die zart junckfraw Ero

[n haiser liebe wart verwunde;

Doch kaines zw dem andren kunde.

Sie wont auf einem thuren heere,

Umbfangen mit dem wilden meere

Pey Abido, der mechting stat.
Entlich Leander fund den rat,

Zw nacht er veberschwimen wolde,

Ein liecht sie im aufstecken solde.

Das er sich richten mo cht darnach.

Als nun die finster nacht anprach,

Erplickt Leander das warzaichen,
Det doch vor groser forcht erplaichen

Ob dem grawsamen mer ungstu em,
Sprang doch darein und went sich uem,
Dem liecht nach zw dem thueren schwame.

Da in Ero lieblich aname.

Sie druecknet sein nasse gelieder:
Da er sein kreft erholet wider,

Da pflagen sie der suesen lieb,
Die nacht in hoher freud vertrieb.

